
АҚШ-тың АТОМ ҚАУІПСІЗДІГІ ЖӨНІНДЕГІ ҦЛТТЫҚ АГЕНТТІГІ ҚАЗАҚСТАН ЖӘНЕ 

НИДЕРЛАНДЫ ҤКІМЕТТЕРІМЕН БІРЛЕСІП АТОМ ҚАУІПСІЗДІГІ БОЙЫНША ДӘРІС 

ӨТКІЗДІ 

 

АҚШ-тың Атом қауіпсіздігі жөніндегі ұлттық агенттігі (АҚҰА) Қазақстан және Ниделанды 

үкіметтерімен бірлесіп өткізген Қазақстанның аумағында радиоактивті материалдарды іздеу, табу, 

тіркеу және тасымалдауға байланысты тренингті аяқтағанын хабарлады. Маусымның 6-сында 

басталып, бір аптаға созылған тренинг – АҚҰА, Нидерлады Корольдігі және Қазақстан 

Республикасының арасындағы әріптестіктің алғашқы нәтижесі десе болады.  

 

Дәрісті АҚҰА мамандары өткізді. Оның жұмысына Қазақстандағы Нидерланды Елшілігінің, 

Астанадағы Қазақстан Атом энергетикасы комитетінің, Ақтаудағы Маңғышлақ Атом энергетика 

кешенінің, Алматыдағы Ядролық физика институтының, Курчатовтағы Атом энергиясы 

институтының және Өскемендегі Үлбі металлургия комбинатының өкілдері қатысты. 

Қатысушылардың әр тараптан келуі бұл жобаның бүкіл ел үшін географиялық және 

ұйымдастырушылық тұрғыдан өте маңызды рөл атқарғанын байқатады.  

 

«Қазақстанның ядролық мәселелерді жауапкершілікпен шешуде ұзақ тәжірибесі бар, - деді 

Қазақстан үкіметінің өкілі. – Тәуелсіздік алғаннан кейінгі президент Н.Назарбаевтың ядролық 

қарудан бас тарту және оны жою жөніндегі тарихи шешімінен бастап осы жаттығуға қатысуға 

дейінгі аралықта атқарылған шаралар және МАГАТЭ ұйымымен ынтымақтастық орнатуы 

Қазақстанның ядролық және радиоактивті қалдықтар мен материалдарды бақылауға алудағы зор 

жауапкершілігін білдіреді. Бұл дәріс біздің өз міндетімізге адалдығымызды және бір дәлелдеп, 

радиологиялық материалдардың қауіпсіз жерде сақталғанына көз жеткізуімізге мүмкіндік береді», 

- деді Қазақстан үкіметінің өкілі.   

 

Нидерланды Корольдігінің АҚҰА-ның Ғаламдық қауіпті сейілту бастамасы жобасына (Global 

Threat Reduction Initiative - GTRI) қаржы бөлуінің арқасында осы тренингті өткізу мүмкіндігі туды.  

Бұл ақпарат өткен айда АҚҰА-ның Вашингтондағы штаб-пәтерінде жарияланған, қаржылай көмек 

радиоактивті затты іздеу және зарарсыздандыру және құрамында ашық радиоактивті зат болуы 

мүмкін деген заттар мен аймақтарды іздеу тренингтерін өткізуге пайдаланылды. Сондай-ақ 

қауіпсіз тасымалдау құрылғыларын пайдалану және істен шыққан жоғары активті заттарды қаптау 

салаларында да дәрістер өткізілді.    

 

«Америка Құрама Штаттары, Нидерланды және Қазақстан арасындағы тығыз әріптестік үш 

мемлекеттің қауіпті радиоактивті заттардың терроршылар мен қаруға құмартқандардың қолына 

түсуіне жол бермеу мақсатындағы бірлескен міндеттемесінің айқын дәлелі бола алады, - деді 

АҚҰА-ның Ядролық қаруды таратпау бөлімінің директоры Анна Харрингтон. – Ашық қалған және 

істен шыққан радиоактивті қалдықтарды зарарсыздандыру ядролық қауіпсіздікті қамтамасыз ету 

шарасының ең маңызды бөлігі және ол Ядролық қауіпсіздік жөніндегі саммитте қабылданған 

жұмыс жоспарындағы міндеттерге сәйкес келеді».  

 



Нидерланды қаржыландырған жоба қауіп-қатерді сейілтуде үлкен көмек көрсетеді және 

Қазақстандағы мамандардың радиологиялық заттарды анықтап, зарарсыздандыру және көшіру 

тәсілдерін меңгеруіне мүмкіндік береді.  

 

«Қазақстанның ядролық салада өте ауқымды мақсаттары бар, ол елдің өз экономикалық әлеуетін 

арттыру саласында да, ядролық қарудың таралуын азайту және ядролық террормен күресу 

салаларындағы белсенді әрекеттерінен де көрініс тауып отыр. Біздің Қазақстанмен және АҚШ-пен 

ынтымақтастығымыз Ядролық қауіпсіздік саммитіне, Ядролық террормен күрес ғаламдық 

бастамасына және Үлкен сегіздік елдері арасындағы ғаламдық әріптестікке белсене 

қатысуымыздың нақты мысалы бола алады», - деді Нидерланды Корольдігінің Қазақстан 

Республикасындағы елшісі, аса мәртебелі Франс Потъюрт мырза.  

 

Іздеу және зарарсыздандыру тренингтері және бұдан ауқымдырақ шара - радиоактивті 

материалдарды зарарсыздандыру жобасы ядролық қаруды таратпау саласында ұзақ жылдан бері 

ынтымақтастық орнатып келе жатқан АҚШ пен Қазақстан арасындағы жемісті әріптестіктің жақсы 

мысалы бола алады,  Бұл ынтымақтастықтың аясында көптеген тарихи шаралар жүзеге асырылды, 

соның ішінде кейбірі қазір де жалғасып жатыр. Атап айтсақ:  

● Ақтаудағы BN-350 реакторынан алынған қару деңгейіндегі 3 тонналық плутоний мен 10 

тонналық жоғары байытылған уранды ұзақ мерзімге қауіпсіздендіру жобасы; 

● Ядролық физика институында қазір жүріп жатқан жоғары байытылған уранды төмен 

байытылған уранға айналдырып, институт аймағында орналасқан жоғары байытылған 

уранның барлығын біржола жою жобасы;  

● Ядролық және радиологиялық материалдардың қауіпсіздігін арттыру; 

● Қазақстанға кіретін порттарда радиацияның мөлшерін анықтайтын құрылғыларды табыс 

ету; 

● Қауіпсіздікті қамтамасыз етудегі екіжақты ынтымақтастық; 

● Қазақстанның тиісті мемлекеттік қызметкерлерін экспорттық бақылау саласында 

тәжірибеден өткізу; 

● Ядролық қару саласында бұрын жұмыс істеген ғалымдардың тәжірибесін бейбіт мақсатқа 

пайдалану, сол арқылы ядролық қарудың таралуына тосқауыл қойып, қауіпсіздікті 

күшейтуге жәрдемдесу.  

 

Ғаламдық қауіпті сейілту бастамасы жобасына қатысты толығырақ ақпарат алғыңыз келсе, мұнда 

басыңыз.  

АҚҰА туралы ақпарат білгіңіз келсе, Facebook, Twitter, YouTube және Flickr желілеріне көз 

салыңыз. 

 

Конгрестің бастамасымен 2000 жылы құрылған АҚҰА – АҚШ Энергетика департаментіндегі 

жартылай автономиялы орган, оның басты мақсаты – атом ғылымын әскери салада пайдалану 

арқылы елдің ұлттық қауіпсіздігін арттыру.  АҚҰА ядролық сынақ өткізбестен,  АҚШ-тың 

ядролық қарулары мен оқтұмсықтарының қауіпсіздігін, зарарсыздығын және сенімділігін 

қамтамасыз ету және арттырумен, сондай-ақ жаппай қырып-жою қаруларынан төнетін ғаламдық 

қатерді азайтумен, АҚШ-тың әскери-теңіз күштерін қауіпсіз әрі тиімді атом моторларымен 

қамтамасыз етумен және АҚШ-тың ішінде және шетелдерде болған яролық және радиологиялық 

апаттарға қарсы әрекет етумен айналысады.   

 

400 жылдан астам уақыт бойы Нидерланды мен АҚШ-ты бостандық, әділдік және кәсіби рух 

сияқты құндылықтар біріктіріп келеді. Үлкен экономикалық қуаты бар Нидерланды – Америкаға  

ең көп инвестиция салған үшінші ел әрі АҚШ үшін өте сенімді сауда және инвестиция жөніндегі 

әріптес. Нидерланды Корольдігінің АҚШ-тағы Елшілігі, Бас консулдықтары және құрметті 

консулдары бейбітшілік пен тұрақтылық, халықаралық құқық, энергетика және климат, суды 

https://email.doe.gov/OWA/redir.aspx?C=cc7d02fb3520421ab9ea5fd1222d6e49&URL=http%3a%2f%2fnnsa.energy.gov%2fmediaroom%2ffactsheets%2freducingthreats
https://email.doe.gov/OWA/redir.aspx?C=cc7d02fb3520421ab9ea5fd1222d6e49&URL=http%3a%2f%2fwww.facebook.com%2fNNSANews
https://email.doe.gov/OWA/redir.aspx?C=cc7d02fb3520421ab9ea5fd1222d6e49&URL=http%3a%2f%2ftwitter.com%2fNNSANews
https://email.doe.gov/OWA/redir.aspx?C=cc7d02fb3520421ab9ea5fd1222d6e49&URL=http%3a%2f%2fwww.youtube.com%2fNNSANews
https://email.doe.gov/OWA/redir.aspx?C=cc7d02fb3520421ab9ea5fd1222d6e49&URL=http%3a%2f%2fwww.flickr.com%2fNNSANews


басқару, халықаралық адам құқықтары, өнеркәсіп салаларында АҚШ пен Нидерланды арасында 

ынтымақтастықты қалыптастыруда бар күшін салып келеді. АҚШ пен Нидерланды - ортақ 

құндылықтар, тарих және болашаққа деген ортақ көзқарас біріктірген егіз ел.       

